Nicodemus
[Cofiwch addasu’r dafodiaith a’r eirfa i siwito’ch ardal]
Cefndir Beiblaidd: Ioan 3:1-17

Cymeriadau: Nicodemus a ffrind
(Y ffrind yn sefyll, Nicodemus yn cyrraedd.)

Ffrind:
 Mae’n hwyr iawn. Lle rwyt ti wedi bod Nicodemus?

Nicodemus:
 Am dro.
Ffrind:
 Am dro yn y nos? I ble est ti?
Nicodemus:
 Dim ond o gwmpas.
Ffrind:
 Nes ti aros nes iddi dywyllu cyn mynd allan? – dydi hynna ddim yn normal nacdi? Be oeddet ti’n neud? 
Nicodemus: Es i am dro i weld ffrind.
Ffrind:
 Pa ffrind oedd hwn...neu hon?

Nicodemus: Sdim rhaid i ti wybod bob dim!
Ffrind: 
Pam dy fod ti mor dawedog am y ffrind yma? Sgen ti gywilydd ohono fo neu hi?
Nicodemus: Na. Does gen i ddim cywilydd ohono fo. Mae’n ddyn arbennig iawn. Ond does neb arall yn y gwaith yn ei hoffi fo.
Ffrind: 
Be – yr archoffeiriaid a’r Phariseiaid a’r arweinwyr eraill yn y Synagog?

Nicodemus: Ia. Dydyn nhw ddim yn ei hoffi o o gwbl!
Ffrind:  
Ti di bod yn gweld Iesu!

Nicodemus: Ssshh! Paid â gweiddi! Do, dw i wedi bod yn gweld Iesu.

Ffrind: 
Wel, wel! Ti’n risgio dy job! Fedar yr offeiriaid a’r Phariseiaid eraill ddim diodde Iesu oherwydd y pethau mae o’n ddweud ac yn neud. Ti’n gwybod yn iawn eu bod nhw’n genfigennus ohono. Rhaid i ti fod yn ofalus Nicodemus!
Nicodemus:
Dw i’n gwybod. Dyna pam nes i aros iddi dywyllu cyn mynd i’w weld.
Ffrind: 
Pam es ti ato fo?

Nicodemus: Dw i wedi bod yn gwrando arno fo’n siarad o bell, a dw i weld clywed am y gwyrthiau mae o wedi neud, ac mi nes i ddweud wrtho fo mod i'n gwybod ei fod o’n athro wedi ei anfon gan Dduw i'n dysgu ni. Mae'r gwyrthiau mae o’n eu gwneud yn profi fod Duw gyda fo
Ffrind: 
Wwww! Risgi! 

Nicodemus: Dw i’n gwybod. Ond mae yna rywbeth arbennig iawn amdano fo. Dw i’n gwybod na Duw sydd wedi ei yrru fo. 

Ffrind: 
Be wnaeth o ddeud wrtha chdi?

Nicodemus: Dwedodd Iesu bod rhaid i mi gael fy ngeni eto!

Ffrind: Eh! Dy eni eto! Top of Form

Ffrind: 
Paid â malu awyr! Sut gall unrhyw un gael ei eni pan mae o'n oedolyn!
Nicodemus: Dyna’n union nes i ddweud!

Ffrind: 
A be oedd ateb Iesu?

Nicodemus: Fe ddwedodd o fod neb yn gallu profi Duw'n teyrnasu yn eu bywydau heb fod wedi cael eu geni drwy ddŵr a drwy'r Ysbryd. Roedd o’n dweud fod corff dynol yn rhoi genedigaeth i berson dynol, ond mai’r Ysbryd sy'n rhoi genedigaeth ysbrydol.
Ffrind: 
Dw i’m yn dallt!/ Sa i’n deall! 
Nicodemus: Dw i’m yn siŵr os dw i’n dallt chwaith! Dwedodd Iesu ei fod yn gwybod mod i’n athro parchus, ond roedd o’n gwybod yn iawn nad oeddwn i ddim yn deall dim am deyrnas Dduw go iawn.

Ffrind: 
Oes na fwy i Deyrnas Dduw na be mae’r Phariseiaid yn ddweud?

Nicodemus: Dydi’r Phariseiaid a’r arweinwyr crefyddol eraill yn dallt dim am deyrnas Dduw. Ond mae’n amlwg fod Iesu’n gwybod yn iawn. Pan o’n i’n siarad hefo fo roeddwn i’n teimlo Duw yn agos, agos. Fe wnaeth o agor fy llygaid i weld ei bod hi’n bosib cael perthynas go iawn hefo’r Duw byw.

Ffrind: 
(Fel parot yn ail ddweud geiriau N.) Perthynas go iawn hefo’r Duw Byw?
Nicodemus: Gwranda ar hyn – fe ddwedodd Iesu y bydd pawb sy'n credu ynddo fo yn cael bywyd tragwyddol. Dwedodd o fod Duw wedi caru'r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.

Ffrind: 
Wyt ti’n meddwl mai Iesu ydy Mab Duw?

Nicodemus: Ydw. Dw i’n sicr mai Iesu ydy Mab Duw. Dw i wedi bod yn meddwl llawer am Iesu ac mae popeth mae o’n ddweud mor wahanol, ac yn dod a Duw’n agos ac yn real. 
Ffrind: Reit, dangos i fi lle mae Iesu. Dw i eisiau siarad hefo fo fy hun.

(Exit pawb)

